
PERMBLEDHIE

Emocionet jané pjesé pérbérése t& sjelljes dhe t€ pérjetimit t& njeriut. Pércaktimi dhe
manifestimi i konceptit emocion népérmjet mjeteve dhe ményrave shprehése i ka fillesat
qé prej studimeve té kahershme. Manifestimi i tyre tregohet né forma té ndryshme por
rolin ky¢ e luan komunikimi verbal. T€ analizohet dhe t€ shtjellohet gjuha e artikujve
sportive né njé studim krahasues midis dy gjuhéve né ményrén e duhur, nuk &shté
thjesht analiza nga njé strukturé gjuh&sore né njé tjetér, por &shté ridhénie e vegorive
kulturore-historike, t&€ méshiruara n€ 1éndén gjuhésore, duke kaluar nga njé tradité né
njé tjetér formé t& komunikimit, t& rréfimit, t€ pércimit t& ngarkesés emocionale dhe
té shprehésisé. Né kété artikull do té trajtoj, sesi reflektohet dhe shprehet pérjetimi
emocional né artikujt e gazetave sportive, népérmjet komunikimit gjuhésor. Do té
trajtohet sesi formulimet emocionale shprehin mé s€ miri pérjetimin e fitores, humbjes,
e lumturis€ apo t€ mérzisé dhe se, cilat jané mjetet shprehése gjuhésore t€ emocioneve
né fushén e sportit. Gjithashtu, éshté e réndésishme té€ konstatojmé se si pérshkruhet
dhe emértohet ndjenja pozitive apo negative népérmjet mjeteve gjuhésore. Si burim
kryesor ky punim do té keté artikuj t& gazetave sportive né gjuhén shqipe dhe gjermane.
Fjalét ¢elés: emocioni, frazeologji, gjuhésia e emocioneve, gjuhésia konjitive,
metafora, sporti, somatizma.

ABSTRACT

Emotions are an integral part of human behavior and experience. The definition and
expression of emotions through various tools and methods have been explored since
early studies. While emotions can manifest in many forms, verbal communication
plays a central role. Analyzing and elaborating on the language of sports articles in a
comparative study between two languages is not simplya transition from one linguistic
structure to another; rather, it involves a re-interpretation of the cultural and historical

features embedded in language. This proces reflects a shift from one tradition to another
form of communication, narration, and the transmission of emotional charge and
expressiveness.

This article examines how emotional experience is conveyed and expressed in sports
newspaper articles through verbal communication. It explores how emotions such as
victory, defeat, happiness, and sadness, are articulated, and what linguistic and expressive
tools are employed to convey emotions in the field of sports. Additionally, teh article
seeks to identify how positive and negative emotions are described and labeled through
linguistic means. The primary source for this study are sports newspaper articles in
Albanian and German.

Keywords: cognitive linguistics, emotion, linguistics of emotion, methapher,
phraseology, sport, somatism.

Hyrje

Emocioni si pjesé pérbérése fiziologjike e ¢do individi éshté themelor né
pércimin e t&€ menduarit apo t€ vepruarit né situata té ndryshme. Emocionet na
udhé&heqin né proceset e perceptimit, mendimit dhe veprimit ton€ t€ pérditshém
duke influencuar edhe ndérgjegjen toné€, duke prekur késhtu té gjitha fushat e jetés
njerézore dhe duke ndikuar ményrén se si e perceptojmé botén qé na rrethon dhe
se si e pérjetojmé realitetin jasht€gjuh&sor. Sipas Gebauer emocioni nuk &shté
fenomen njédimensional, por krijon njé shuméllojshméri té€ sé brendshmes, sé
jashtmes, biologjikes, psikikes dhe té sociales, qé e karakterizon secilin prej
nesh.'Sporti né€ vetvete éshté emocion, edhe t& dy sé bashku géndrojné né njé
bosht, ku secili element lidhet me tjetrin, por pavarésisht késaj njeriu ndjen
gjithmoné nevojén e komunikimit t€ emocioneve t€ tij nga brenda-jashté, pra
ndjen domosdoshmériné e shfagjes s€ tyre me mjete verbale dhe joverbale.
Teksa mendojmé pér sportin, menjéheré na bie ndérmend se vetém népérmjet
gjestikulacionit apo veprimit fizik t€ sportistéve na éshté dhéné€ emocion. Por
emocioni dhe shprehja e tij népérmjet gjuhés apo komunikimit verbal,duket se
jané dy skaje larg njéra tjetrés. Vlen té€ thuhet se komunikimi verbal apo lidhja
midis gjuhés dhe emocionit éshté né t& vérteté njé nga fenomenet thelbésore pér
té kuptuar génien njerézore.

! Gebauer, Gunter; Holodynski, Manfred; Koelsch, Stefan; von Scheve, Christian (2017),
Einleitung: Von der Emotion zur Sprache. In Gunter Gebauer, Manfred Holodynski,
Stefan Koelsch, Christian von Scheve (Hrsg.), Von der Emotion zur Sprache. Wie wir
lernen, iiber Gefiihle zu sprechen (7-16). Velbriick Wissenschatft, f. 10

Ky studim realizohet nén dritén e njohurive t€ Gjuhésisé sé Emocioneve, e
cila éshté nj€ fushé e re kérkimore—shkencore, e cila ka si objekt hulumtimin
e emocioneve t&€ shprehura népérmjet gjuhés dhe qé kombinon njohuri nga
gjuhésia, psikologjia, neuroshkenca dhe nga disiplina té€ tjera pér t€ kuptuar mé
miré lidhjen mes gjuhés dhe emocioneve.

Né kété punim objektivi kryesor do té jet€: Me ¢faré mjetesh gjuhésore
(leksema, metafora, metonimi, krahasime apo simbole) u referohemi
emocioneve né artikujt e gazetave sportive? Pra si i emértojmé, pérshkruajmé
dhe shprehim emocionet né gjermanisht dhe shqip né kété zhanér tekstesh?
Si reflektohen pérjetimet emocionale (né fushén sportive) dhe reagimet fizike/
trupore si rrjedhojé e kétyre ndjesive né komunikimin gjuh&€sor? Dhe né kéto
dallime e ndryshime konsiston objektivi i radhés i kétij punimi, q&€ &shté
evidentimi i burimit t€ figurshméris€é dhe simbolikés s€ shprehjes verbale t&
emocioneve né artikujt e gazetave si pér shqipen ashtu edhe pér gjermanishten,
duke marré né€ konsideraté ndikimet specifike t&€ kulturés sé sportit, zhvillimit
historik t€ secilit prej vendeve.

Gjuhésia e emocioneve né studimet e gjuhés shqipe dhe gjermane

Emocioni luan njé rol shumé themelor né formulimin e njé€ teksti té shkruar
apo té folur, si¢ jané p.sh. fjalimet. Kéndveéshtrime t€ ndryshme t€ gjuh&taréve q&
prej kohés se antikitetit déshmojné, se €shté pothuajse e pamundur té shkruash
njé mendim, pa qené i pérfshiré emocionalisht. Emocioni arrihet té shprehet,
kur fol€si éshté veté i pushtuar nga ai, sepse vetém atéheré do té krijohet “ura
lidhése e ndjesisé” midis tij dhe publikut.?

Charles Darwin né librin e tij “Shprehja e emocioneve tek njeriu dhe
kafshét” parashtron lidhjen e ngushté t€ teoris€ s€ evolucionit, etologjisé dhe té
shprehis€ sé emocioneve, formulon se cilat jan€ emocionet bazé, ndjesité dhe
ményrat e tyre t€ komunikimit jo verbal, ashtu dhe verbal.> Nén gjurmét e tij
kané dhéné kontribut edhe shumé gjuhétaré, por njé nga pasuesit dhe mbrojtésit
e tez€s s€ Darwin-it éshté Paul Ekman. Sipas tij emocionet baz€ jan€: gézimi,

2 LUASBERG H.(1960). Handbuch der literarischen Rhetorik.Eine Grundlegung der
Literaturwissenschaft.2Bde.Miinchen: Hueber

* DARWIN Ch. (2000/1872) Der Ausdruck der Gemiitsbewegungen bei dem Menschen
und den Tieren. Kritische Edition, Einleitung, Nachwort und Kommentar von Paul
Ekman. Frankfurt am Main, Eichborn.

acarimi, mérzia, neveria, frika dhe habia, por né€ qasjen e tij thekson se nuk
jané t€ vetmet por 5 deri n€ 9 emocione baz€ primare, té cilat jané krijuar dhe
shprehen né ményré universale kudo.* Krahas emocionove primare, hulumtuesi
Ekman n€ njé studim t€ mévonshém ndan edhe 15 emocione sekondare, po
aq té réndésishme pér shprehjen e pérjetimeve té€ njeriut. Rezulton se teorité
njohése t€ emocionit kané pasur dhe kané prioritet, edhe se népérmjet gjuhés dhe
komunikimit t€ tyre népérmjet ményrave té ndryshme: mimiké, gjestikulacion,
komunikim joverbal dhe verbal, e béjné t€ mundur perceptimin e tyre si spontan
dhe t€ pavullnetshém, ashtu dhe t& kontrolluar edhe té vullnetshém.

Sistemi gjuh&sor dhe sistemi konjitiv pér njé kohé té gjaté mendohej se
ishin t€ pavarura, t€ pa ndikuara nga emocionet dhe késhtu emocionaliteti
ishte 1€n€ jashté fokusit t& studimeve apo hulumtimeve gjuhésore dhe t&€
shkencave konjitive. Tashmé, q€ prej fillimit t€ vitit 2000 mund t& flitet pér njé
gjuhési té re, t€ ashtuquajturén “Gjuhésia e emocioneve”, e cila konsiderohet
njé fushé kérkimore-shkencore ndérdisiplinore, q€ ka si objekt hulumtimin
e emocioneve té shprehura népérmjet gjuhés dhe qé¢ kombinon njohuri nga
gjuhésia, psikologjia, neuroshkenca dhe nga disiplina té tjera pér t€ kuptuar mé
miré€ lidhjen mes gjuhés dhe emocioneve (Hartmann 2005). Pér gjuhén shqipe
mund t€ themi se ka studime krahasuese, por jané t€ pakta dhe deri tani nuk
kané arritur t€ trajtojné t€ ploté t& gjithé gamén e aspekteve té késaj disipline.
Ndér studimet krahasuese té shqipes me gjuhé té tjera nén kéndvéshtrimin
e gjuhésisé konjitive, mund t€ pérmendim hulumtimet shkencore té disa
autoreve shqiptare, si p.sh.: Sonila Sadikaj (2010) “Metaphorische Konzepte
in somatischen Phraseologismen des Deutschen und Albanischen. Eine
kontrastive Untersuchung anhand von Herz- und Hand-Somatismen’;Milote
Sadiku dhe Vjosa Hamiti (2021) “Balkanphraseologie im Kontrast. Am Beispiel
der Somatismen mit der Komponente KOPF im Albanischen, Bosnischen/
Kroatischen/Serbischen und Mazedonischen “® (Zeitschrift fiir Balkanologie, f.
57). Pérsa i pérket emocionalitetit si objekt hulumtimi né gjuhén e gazetave

* EKMAN P./SALISCH M. von Hg. (1988): Gesichtsausduck und Gefiihl.20 Jahre
Forschung von Paul Ekman, Paderborn:Junfermann

3 Ky studim pérmes qasjes konjitive ka hulumtuar njésité frazeologjike t& shqipes dhe
gjermanishtes né¢ kuadrin e teorisé sé metaforés konceptuale (e quajtur ndryshe edhe
teoria konjitive e metaforés (cognitive metaphor theory).

¢ Ky studim ka né fokus hulumtimin e emocioneve népérmjet frazemave somatike pér
gjuhén shqipe dhe gjuhét ballkanike.

sportive mund t&€ pérmendim studime t€ kétij lloji pér gjuhén gjermane, si pér
shembull kontributin e Peter Braun (1998) me artikullin “Andhrungen an die
Fufballsprache”, Armin Burkhard (2006) “Sprache und Fufball”, Martin
Mostyn (2012) me artikullin e tij “Emotionalisierung in der deutschen und
tschechischen Sportberichterstattung.”

Sic shihet, raporti gjuh&si-emocion pérsa i pérket studimeve albanologjike
apo studimeve krahasuese, ka gené i vazhdueshém por i pamjaftueshém pér
nénfusha té caktuara. Pér két€ qéllim ky artikull do t’i vijé n€ ndihmé akoma mé
shumé qasjes s€ shprehjeve t€ emocioneve, vecanérisht emocionit né gjuhén e
gazetave sportive.

Metodologjia

Ky artikull bazohet mbi qasjen e metodologjisé€ kualitative, ku nga shembu;t
e marra nén shqyrtim do t€ pérftohet, sesi mjetet gjuhésore e pércjellin dhe e
reflektojné emocionin n€ gjuhén e gazetave sportive. Pérjetimet emocionale
si fitorja, humbja, entuziazmi dhe zhgénjimi do t€ analizohen pérsa i takon
simbolikés dhe metaforcitetit qé bartin, relacionit midis gjuhés dhe emocionit
si dhe pér sa i pérket vlerés stilistikore. Si burim jané€ pérzgjedhur shembuj
té gazetave sportive né platformat digjitale dhe print pér t€ dyja gjuhét, pér
gjuhén shqipe nga gazetatsportive Panorama Sport, Sportexpress, ndérsa pér
gjuhén gjermane nga gazetat sportive Sportbild, Spiegel dhe Sport.de. Nga
shembujt e marré nén shqyrtim &sht€ kryer analiza pérsa i pérket figurshméris€
dhe simbolikés qé shpreh metafora konceptuale, gjithashtu jané shtjelluar dhe
analizuar frazemat somatike dhe roli i tyre n€ shprehiné e emocionalitetit né
artikujt e gazetave sportive.

Emocionaliteti né gjuhén e rubrikave sportive

Aktivitetet sportive shogérohen nga pérjetime emocionale intensive, té cilat
ndikojné né ményré t€ drejtpérdrejté apo dhe té térthorté né komunikimin e
sportistéve, skuadrés, trajnerit si dhe gazetaréve sportiv. Népérmjet ndjesive
pasqyrohen nga njéra ané ngjarjet origjinale, autentike dhe spontane, edhe
nga ana tjetér népérmjet fjalés dhe gjuhés konkretizohen kéto ndjesi duke e
pérshkruar ngjarjen apo veprimtariné fizike me mjete té ndryshme stilistikore.

Ajo g€ del n€ pah si element bérthamé, teksa lexojmé né artikujt e ngjarjeve
sportive, €shté pérdorimi i fjalés emocion si bazé thelbésore e pérshkrimit t&
ndjesive t€ ndryshme qé mund t€ pérjetohen:

“CELESI — Anceloti ka gjithcka té llogaritur pér finalen e Champions-
it. “Gjéja mé e réndésishme pér kété lloj ndeshjeje éshté té vendosésh ide té
qarta né kokén e lojtaréve. Sa mé e qarté té jeté, aqg mé pak nerva do té keté
ekipi. Emocionet vijné dhe secili i trajton ato sipas karakterit té tij. Do té
keté emocione, shqetésime, friké... Por frika éshté njé pjesé e réndésishme
pér t’i béré gjérat miré kété sezon: cilésia dhe sakrifica e ekipit kané gené
mbresélénése”.

(Panorama Sport online, 01.06.2024)

,, Pierre-Emerick Aubameyang (34) hat mit Olympique Marseille das
Finale der Europa League verpasst. Nach der Riickspiel-Pleite gegen Atalanta
Bergamo (1:1, 0:3) konnte der Ex-BVB-Star (2013 bis 2018) seine Emotionen
nicht zuriickhalten. “-(Shqip: Pierve Emerik Aubameyang humbi finalen e
Europa League né ndeshjen me Olympique Marseille Pas disfatés né ndeshjen e
kthimit me Atalanta Bergamo ish-ylli i BVB nuk mundi t ‘i pérmbante emocionet
etyj.”)

(Sportbild Online, 10.05.2024)

Sikurse tregohen né shembujt e mésipérm t€ artikujve né gazetat sportive né
gjuhén shqipe, ashtu edhe né gjuhén gjermane, ndikimi i emocioneve luan njé
rol t&€ madh né hartimin e teksteve.

Frazemat somatike dhe roli i tyre né shprehjen e emocionalitetit

Shprehjet frazeologjike qé pérmbajné s€ paku njé komponent nga pjesét
e trupit t&€ njeriut, quhen somatizma. Figurshméria dhe simbolika g€ bartin
somatizmat, metaforizimi i tyre me pjesé té trupit luajné njé€ rol té réndésishém
né konceptualizimin e botés, duke i konsideruar shumé té vjetra pothuajse né
té gjitha gjuhét dhe vendet e botés dhe cilésuar si universalizma gjuhésore.’
Gjuhétari Ibrahimi® né kumtesén e tij ka shpjeguar dhe konstatuar, se si gjuha e
"KROHN, Karin (1994): Hand und Fu8}. Eine kontrastive Analyse von Phraseologismen
im Deutschen und Schwedischen. Acta Universitatis Gothoburgensis. Surte, f. 21

8§ IBRAHIMI M (2011): Frazemat somatike bazuar ne gjeste dhe mimik, si burim i
frazeologjisé sé Jani Thomai. Botim i posa¢ém i Universitetit “Fan S. Noli”, Kor¢é

shkruar ashtu edhe ajo e folur shqipe shénon dhe pérdor frazemat somatike, t&
cilat jan€ studiuar n€ veprat e gjuhétaréve dhe autoréve t€ shqipes, dhe madje
kané z€né nj€ vend té konsiderueshém né fjalorin frazeologjik té shqipes.
Duke gené se né térésiné e saj frazeologjia i pérket gjuhés s€ gjallé, ka mé
shumé ngarkesé emocionale e figurshméri. Shprehjet e figurshme té gjuhés
jan€ pérshkrime t€ lidhura me shoqérime emocionale, qé€ kané t€ b&jné me
historing, jetén dhe kulturén e popullit. N€ artikujt e gazetave sportive vihet re
se emocioni dhe pérjetimi i tij pérshkruhet népérmjet frazemave somatike, t&
cilat pérmbajné emértimet e organeve shqisore, me ndihmén e t€ cilave njeriu i
njeh dhe shijon ato gé€ e rrethojné, si — kémba, dora, hunda, goja etj. M€ poshté
do té analizohen disa fragmente t€ p&rdorimit té frazemave somatike shképutur
nga artikujt e gazetave sportive pér té dyja gjuhét, shqip dhe gjermanisht.

“Kjo ndeshje mé pélgeu sot nga ¢unat, ishte shumé pozitive kané dhéné
zemrén né fushé”

(Trajneri 1 Lagit, Francesko Moriero, Panorama sport.al, 26.10.2024)

“Milan / Kugezinjté kané treguar “dhembét” né “San Siro”,
duke hedhur njérén kémbé né fazén e 1/8-ve té Furopa League66”
(Sport Expres.com, 15.02.2024)

“Gjaté ndeshjes me 100 km/h njérin sy e ka né situatén pér penallti dhe
syrin tjetér e ka né stol pér té paré sjelljen time” .

(Trajneri Murinjo, Sport Expres.com, 26.10.2024)

“Skénderbeu-Bylisi, duel pér mbijetesé deri né “frymén e fundit”

(Panorama Sport, fq.7, 26-27.04.2025)

Né njésité frazeologjike mund t€ vérehet se frazemat somatike pér té
shprehur emocionin né fushén e sportit, jané t&€ larmishme dhe bartin pér ¢do
emocion simbolikén dhe figurshmériné pérkatése. N€ vijim do té shtjellojmé
figurshmériné e disa prej somatizmave, si¢ jané zemra, syri, kémba edhe fryma.
Kané dhéné zemrén né fushé na shpreh, sesi ekipi nuk dorézohej dhe pérpiqej
deri né fund pér t’ia arritur q€llimin. Zemra si organi kryesor pér funksionimin
e trupit simbolizon né ké&t€ frazemé€ se skuadra ishte e vendosur té arrinte
qéllimin e véné€, me gjithé ¢’ka ajo kishte.

Shprehja e dyté frazeologjike na shpreh sesi, organi shqisor syri simbolizon
ndjesiné e pasigurisé dhe té ngjyrimit emocional té cilin e ka ndjer€.

Kané treguar dhémbét na shpalos né ményré figurative géndrueshméring
e skuadrés dhe gatishmériné pér ta mbrojtur rezultatin me gjithé forcén e tyre.

Dhémbét simbolizojné forcén, t€ genurit i palékundshém.

Hedh njérén kembé €shté njé simboliké, e cila na shpreh kuptimin pozitiv né
fjalin€ e dhéné, pasi té kaluarit né njé nivel tjetér apo né rastin konkret t€ jesh
pjesé e kategoris€ né té cilén ke pasur synim té€ jesh.

N¢é shprehjen frazeologjike njéri sy dhe tietri sy, syt€ si pjesé e réndésishme
té trupit, mund t€ cilésohen si komponenti i paré i komunikimit joverbal, pasi
népérmjet tyre mund t€ “flasim” apo t€ reagojmé né situata té caktuara. Bazuar
n€ shembullin e dhéné, na paraqitet figurshméria dhe simbolika sesi lojtari i
skuadrés tregohet mosbesues ndaj trajnerit t€ tij, njékohé&sisht i pavémendshém
né lojé dhe si rrjedhojé né rezultatin final t€ ndeshjes.

Shprehja né titullin e artikullit “deri né frymén e fundit” dhe kuptimi i
figurshém i tij, na tregon se pavarésisht se fiyma nuk €shté njé organ, mund té
cilésohet dhe krahasohet si motori i ekzistencés s€ trupit, pa té cilin nuk do t&
mund t& funksiononte. N& shembullin e dhéné, na tregon sesi dy ekipet do té
pérpigen me gjithé ¢faré kané t€ arrijn€ q€llimin e tyre.

“Zu wenig”: Khedira und Svensson legen Finger in die Wunde — Shumé
pak; Khedira dhe Svenson e véné gishtin né plagé.

(Trajneri Bo Svensson von Union Berlin, Sport.de, 31.10.2024)

Europa-League-Sieger Atalanta Bergamo hat sich am massiven
Abwehrriegel von Celtic Glasgow die Zihne ausgebissen. — Titullari “Europa
League” i Atalanta Bergamos thyen dhémbét nga mbrojtja e forté e Celtic
Glasgow.

(Sport.de, 23.10.2024)

Niirnberg-Trainer Klose stellt seiner alten Liebe Kaiserslautern ein
Bein —Trajneri 1 Nirnberg-ut Klose i fut stérkémbéshin dashurisé s¢ vjetér
Kaiserslauternit.

(Spiegel.de, 16.04.2025)

Toppmoller sagte: “dass wir ein gutes Verhdltnis haben, liegt auf der Hand.” —
Trajneri Topomoller u shpreh se €shté e dukshme qé€ kané njé marrédhénie t€ miré.

(Trajneri Markus Toppmoller pér futbollistin e ekipit, Sport.de, 25.04.2025)

Shembujt e mésipérm t€ gjuhés gjermane na evidentojné€ somatizma, té cilat
do ti analizojmé pérsa i pérket shprehjes frazeologjike dhe simbolikés qé ato
pérfagésojné.

E vé gishtin né plagé éshté njési frazeologjike, e cila gjen ekuivalencé t&
ploté dhe pér gjuhén shqipe, na paraqget sesi dy lojtarét shprehin shqetésimin

e tyre pér performancén e pakét, qé ka dhéné skuadra, jané t€ vetédijshém pér
kété fakt dhe ngjyrimi emocional Esht€ pérftuar nga imazhi i gishtit mbi plagé,
gjithashtu si¢ plaga simbolikisht €shté e ndjeshme dhe e mundimshme, ashtu
ndihen lojtarét dhe e pérkufizojné lojén.

Shprehja tjetér idiomatike né gjermanisht pérbéhet nga komponenti somatik
Zihne - dhémbét por si idiomé qé éshté, e ka humbur kuptimin e saj t€ paré dhe
na shpreh térésisht njé kuptim té ri. Né fjalin€ e dhéné na tregon sesi Atalanta
Bergamo ka hasur né géndresén e forté té ekipit kundérshtar, pra ka thyer
dhémbét e saja.

Shprehja stellt ein Bein do té thoté t& mashtrosh diké, n€ aspektin semantik
nénkupton ta démtosh diké. Ndérsa n€ gjuhén shqipe themi i fut stérkémbéshin
(dikujt), pra kemi njé ekuivalencé té pjesshme, duke qené se shprehja nuk &shté
direkt me komponentin somatik kémbé, por me funksionin qé kémba ka, até t&
shgelmit apo t&é goditjes.

Shembulli i fundit na paraget njé idiomé té gjuhés gjermane, por q€ nuk gjen
ekuivalencé né€ gjuhén shqipe. Frazema somatike liegt auf der Hand (géndron,
éshté né doré) pérmban komponentin somatik Hand-doré, simbolizon até ¢ka
folési do té tregojé, se nj¢ marrédhénie midis dikujt tjetér éshté shumé e miré
dhe kjo del né pah qartésisht, pra €shté e dukshme pér t& gjithé.

Shprehja e emocionalitetit népérmjet metaforés konceptuale

Orientimi i pérgjithshém i studiuesve dhe gjuhétaréve lidhur me metaforén
deri né fund té shekullit XX ka gené kryesisht nén pérkufizimin se ajo éshté njé&
figuré letrare e pérdorur prej njerézve “kreativé” dhe jo gjithkush e ka zotésiné
qé ta pérdoré. Por metaforat nga ana tjetér jané realizuar duke e¢ krahasuar
dukshméringé e gjérave konkrete n€ ndérlidhje me koncepte té padukshme.
Semantikisht duken té natyrshme dhe nuk shkakton aspak hamendje gartésia
kuptimore. Ato kané fituar njé shpeshtési pé€rdorimi e né njéfaré ményre u ka
humbur “shkélqimi” poetik, sepse jané kthyer né njé fenomen t€ pérditshém,
pérdoren dhe merren vesh konvencionalisht nga té gjithé folésit. Kétu vérehen
potencialet semantike t€ metaforés.

Lévigjet “dehése’ té Ernest Mugit, fagja zyrtare e Europa League mahnitet
nga klasi i talentit shqiptar

(Panorama Sport.al, 23.01.2025)

Titulli i artikullit n€ gjuhén shqipe ka pérzgjedhur njé metaforé, e cila né
kéndvéshtrim té par€ duket se ka njé kuptim negativ, por n€ kété shembull tregon
térésisht njé qasje pozitive, duke na simbolizuar sesi 1€vizjet e futbollistit apo
fintet si¢ quhet né gjuhén e sportit, jané t€ jashtézakonshme dhe mbresélénése.

“Barga iiberlebt die Holle, Panikattacke in Dortmund” — Barca i mbijeton
ferrit, atak paniku né Dortmund.

(Sportbild.de, Dortmund-Bar¢a, 16.04.2025)

Né titullin e artikullit n€ gjuhén gjermane €shté shpalosur pikérisht njé nga
ndeshjet mé t€ diskutuara, duke gené se dy ekipet Barcelona dhe Dortmundi
géndrojné né majat ¢ kampionateve vendase. Rezultati humbés 1 Barcelonés
dhe pérjetimi 1 humbjes, cka éshté e pazakonté pér té, Eshté barazuar njélloj me
ndjesiné e ferrit dhe né€ pérshkrimin e ngjarjes éshté cilésuar si njé atak paniku.

Kontribut t€ ¢gmuar pér ta kundruar metaforén si pjesé té pérditshmérisé dhe
té€ konjicionit kané dhéné George Lakoff dhe Mark Johnson. T¢€ dy gjuhétarét
e kané sfiduar mendimin e ngulitur, mbizotérues pér metaforat se ato jané
thjesht karakteristiké e gjuhés letrare, duke i paré ato, jo si fenomene letrare,
por si varési t€ koncepteve qé pérdoren nga té gjithé folésit, pa dallim, si pjesé
e cksperiencave dhe aktiviteteve té pérditshme, ¢ qé nuk kérkojné ndonjé
talent t€ vecanté dhe jané pjesé e gjuhés sé€ zakonshme. Duke e kundérshtuar
pérkufizimin tradicional, studiuesit e gjuhésisé konjitive e shohin pérdorimin e
metaforave si lidhje mes koncepteve qé kané digka té pérbashkét dhe pérdorimi
i tyre e lehtéson t€ kuptuarit mé “té hollé” té fjaléve.’ Gjithashtu psikolinguistét
kané vértetuar se né gjuhén figurative pérfshihen té njéjtat operacione gjuhésore
si né gjuhén e zakonshme.

Psikolinguistét Lakoff dhe Johnson e véshtrojné dhe e kategorizojné
metaforén si njé sistem konceptual, sipas té cilit ¢dokush prej nesh e ka té
njohur metaforén dhe udhéhiqet prej saj. Metafora nuk na udhéheq vet€ém nga
ana gjuhésore, por gjithashtu népérmjet saj e perceptojmé pérditshmériné toné,
gjaté té menduarit apo té vepruarit.'® Metaforén konceptuale, studiuesit e ndajné
né disa lloje: metaforé strukturore, orientuese dhe ontologjike. N&épérmjet
metaforés strukturore njé koncept abstrakt perceptohet dhe strukturohet
? LAKOFF G./JJOHNSON M. (2014): Leben in Metaphern. Konstruktion und Gebrauch
von Sprachbildern. Heidelberg, f.8

1 LAKOFF G./ JOHNSON M. (2014): Leben in Metaphern. Konstruktion und
Gebrauch von Sprachbildern. Heidelberg. f. 11

népérmjet njé koncepti tjetér t€ ngjashém me t&, por qé ka natyré konkrete, pra
g€ haset me shpesh né t€ pérditshme dhe éshté mé i kuptueshém pér njeriun (p.sh.
jeta perceptohet si rrugétim, ose koha perceptohet si dhe pérkthehet né para
“Koha &shté flori”). Me metaforé t€ orientimit do t&€ kuptojmé, sesi konceptet
e drejtimit apo t€ orientimit, t€ vendosura pérball€ njéra tjetrés né njé relacion
simbolik, at€ té€ vendndodhjes, na japin pikérisht gjendjen apo pérjetimin
emocional t€ cilin ndjejmé. Dikotomité si p.sh: poshté-lart, para-mbrapa,
thellési-sipérfage, gendér-periferi etj.!! simbolizojné gjendjen emocionale dhe
se kur identifikimi béhet sipas ngjashmérisé€, pra kur predikati shénon njé tipar
té pérbashkét pér té€ dyja anét at€heré kemi metaforén. N€ analiz€ do té trajtohen
edhe dy koncepte t€ metafor€s s¢ orientimit; larté — poshté, ku t€ genit i lumtur
apo entuziast €shté larté dhe t€ genit i mérzitur ose pesimist €shté poshté.

Po japim disa shembuj t€ metaforave konceptuale duke filluar me rastin e
metaforés strukturore:

DEBATI/ PERBALLIJA éshté LUFTE"

Sipas Lakoff dhe Johnson duke nisur g€ nga koha e luftimeve midis vendeve
dhe nga koncepti “lufté” né kuptimin e paré té fjalés, truri i percepton dhe i
shpreh me t€ njéjtat fjalé pérshkrimet n€ fushat e ndryshme pérkatése, fjalé q&
i referohen konceptit “lufté¢” edhe né ditét e sotme. Pikérisht edhe né gjuhén

e shkruar apo t€ folur né€ sport dhe artikujt sportiv, né komentimin e njé loje
futbolli shprehen fjalé, si: ndeshje, (kundérsulm) sulm, strategji, mundje,
goditje, mbrojtje, gjuajtje. Do t€ thot€ sa her€ shihen dy ose mé shumé palé
kundérshtare, truri e percepton ngjarjen si njé lufté¢ dhe i aktivizon t€ njéjtat
fjal€ si n€ pérshkrimin e njé€ beteje t& vértet€ mes ushtrive.

“Jam pérpjekur t€ pérqendrohem pér finalen, sepse ishte njé ndeshje futboll
qé¢ donim ta fitonim. E kemi pérgatitur ndeshjen gjaté gjith€ javés. Pjesa e
paré nuk funksionoi miré, por kjo nuk ka réndési. Ky ekip vazhdon gjithmoné
pérpara. U duhet t& shénojné gola pér t€ na mundur, pémdryshe ndodh e
kundérta“, ka deklaruar Toni Kros.

(Sportexpress Online, Champion League BVB — Real Madrid, 01.06.2024)

“Partizani-Elbasani, ‘lufta’ pér “Final 4” dhe milionat e Europés”

(Panorama Sport, 1.3, 26-27.04.2025)
" LAKOFF G./ JOHNSON M. (2014): Leben in Metaphern. Konstruktion und
Gebrauch von Sprachbildern. Heidelberg, .22

2 Po aplikojmé kétu shkrimin me germa kapitale t€ emértimeve t€ koncepteve
metaforike né pérputhje me traditén e deritanishme t€ studimeve té gjuhésisé konjitive.

“Skénderbeu —Bylisi, duel pér mbijetesé...”

(Panorama SPORT, fq.7, 26-27.04.2025)

Né shembujt ¢ mésipérme nga artikujt sportivé né€ gjuhén gjermane dhe
shqipe del n€ pah, ajo qé Lakoff dhe Johnson mbrojné n€ hulumtimin e tyre, se
népérmjet metaforave dhe figurshméris€ konceptualizohen dhe konkretizohen
ndérhyrje gjuhésore si né gjuhén e zakonshme. Metaforat e pérdorura mé sipér
kané njé ngarkesé dhe ngjyrim duke na sjellé késhtu njé paralelizém, até té
fitores dhe humbjes sé€ luftés historike dhe asaj t€ luftés né “fush&”.

Metafora orientuese:

I LUMTUR é&shté LART

,Leipzig griiflit von der Spitze, der BVB implodiert™— “Lajpcigu pérshéndet
nga lart, maja, ndérsa BVB shkatérrohet

(Spiegel Sport.de, 26.10.2024)

Né shembullin e gjuhés gjermane té shképutur nga artikujt e gazetave
sportive, pér t& shprehur lumturin€ apo t€ qenurit i lumtur dhe entuziast, €shté

shprehur pikérisht népérmjet metaforave, t€ cila japin shprehiné dhe ngarkesén
e duhur té emocionit. Ajo ¢cka mund té konstatohet lehté, ésht€ pérdorimi i
shprehjes maja dhe lart, t€ cilat identifikohen dhe asociohen me idené, se kur
je lart apo n€ majé ndihesh mirg€, i lumtur dhe je i entuziazmuar sepse géndron
mbi.

“Pér mua né qofté se duam té rrimé né maja, ¢do gj¢ duhet t€ shkojé mé
se miri.”

(Trajneri i Vllaznis€, Thomas Berdaric,26.10.2024)

Edhe né shembullin e gjuhés shqipe vérehet pérdorimi i shprehjes té rrimé
né maja, ¢ cila bart dy kuptime t&é réndésishme, i pari nénkupton té jesh mbi
té tjerét dhe sé dyti, éshté arritur qéllimi dhe rrjedhimisht ndihet gézimi apo
lumturia si emocion.

“Dubhet t¢ géndrojmé me kokén lart dhe t€ punojmé.”

(Ish-Futbollisti, Nevil Dede, 20.10.2024)

Ngé titullin e mésipérm vérehet sesi shprehja té géndrojmé me kokén lart
prek njé aspekt shumé t€ réndésishém kulturor pér gjuhén dhe vendin toné.
Ky aspekt lidhet me krenaring, q€ kjo shprehje mbart né njé kontekst t& paré
kuptimor, gjithashtu se duke gené krenar ndihesh i lumtur dhe entuziast pér

qéllimin apo rezultatin q€ do té arrish.
I MERZITUR éshté POSHTE
“Shtyhet ndeshja Bolonja-Milan, presidenti Skaroni: Kokulur para njé

urdhri té preré”

(Panorama Sport Online, President Skaroni, 27.10.2024)

Pérsa i pérket konceptit poshté, nga t€ dyja gjuhét si né shqip ashtu
dhe n€ gjermanisht shprehet né€pérmjet kompozités, si p.sh: kokulur duke
konceptualizuar ndjesiné e mérzis€, si pasojé e njé urdhri t€ dhéné. Nése
vijojmé ta shtjellojmé mé tej, do t€ shohim sesi pozicionimi koka wulur bart
figurshmériné dhe simbolikén e t€ ndjerit i mérzitur.

., Bar¢a hat etwas geschafft, das nur wenigen Mannschaften gelingt: die
Bayern dazu zu bringen, die Arme zu senken.“ — Barca arriti dicka, qé shumé
skuadra té tjera nuk e arrijné dot: té detyroj Bayern-in té uli krahét.

(Sportbild, 24.10.2024)

Pér gjuhén gjermane po analizojmé, sesi shprehja frazeologjike bart jo njé,
por nénkupton dhe njé konotacion té dyté pérsa i pérket emocionit shprehés.
Shprehja ul krahét do t€ simbolizojé t€ kundértén e asaj q€ shprehim kur jeni
té lumtur, pra themi ngre krah&t nga lumturia, edhe pér ta vijuar mé tej mund té
reagojmé me thirrje apo me 1€vizje,ngre krahét nga lumturia. Né momentin qé
ndodh ose shohim dicka kur jemi me krah lart nga lumturia, direkt né ményré
instiktive nga ndjesia e emocionit qé po pérjetojmé, até t€ mérzis¢, ulim
krahét si shenjé pesimizmi apo trishtimi. Né shembullin e mésipérm, midis dy
skuadrave, njéra né ményré té papritur triumfon, ndérkohé qé tjetra deri para
pak atij momenti ishte triumfuese dhe krahé lart, derisa kuptoi qé po ndodhte e
kundérta. Me shprehjen ul krahét, nése do ta pérkthejmé dhe e pérshtatim sipas
shqipes, do t€ thoté bé&j armépushim, e pranoj gjendjen g€ jam. N¢ térési té gjithé
analiz€s konstatojmé me krahét ulur simbolika e metaforés dhe konceptualitetit
té orientimit gjen p&rputhshméri pér té dyja gjuhét.

Pérfundime
Né kété artikull kemi shqyrtuar emocionalitetin e artikujve t€ gazetave

sportive né platformat digjitale pér t€ dyja gjuhét, até t€ shqipes dhe t&
gjermanishtes. Nga sa mé sipér, rezultoi pér t&€ dyja gjuhét se metafora éshté

njé nga figurat mé t& pérdorura pér t€ shprehur dhe pérshkruar mé sé miri
emocionet. Duke analizuar dhe shtjelluar teorin€ e gjuhétaréve Lakoff dhe
Johnsson, doli n€ pah se pér té dyja gjuhét gjenden t€ pérbashkéta né shprehiné
e emocionalitetit n€é komunikimin verbal, pikérisht né€pérmjet metaforés
konceptuale dhe specifikisht metaforés orientuese dhe asaj strukturore. Por
nga ana tjetér, shumé shprehje nga ato qé u shqyrtuan né gjuhén shqipe dhe
gjermane gjejné ekuivalencé t€ pjesshme, pasi vérehen ndryshime né aspektin
kulturor g€ secila gjuhé pérfag€son. Ajo ¢ka vihet re né shembujt e analizuar,
&shté se kontekstet kulturore pér gjuhét pérkatése shprehin emocione té njéjta
apo té ngjashme, por me shprehje t€ ndryshme. N€ gjuhén gjermane dalin né
pah shprehje, ku pérshkruhen emocione pér té ruajtur gjithmoné suksesin e
arriré, ndérsa né€ gjuhén shqipe emocionet e pérshkruara shprehin sesi té shkosh
drejt rezultatit apo synimit. Kjo lidhet ngushtésisht me historiné sportive, q&
trashégojné vendet e t& dyja gjuhéve, njéri ka vendosur themelet e suksesit
sportiv prej shumé dekadash dhe tjetri né vijim, gjithmoné e mé shumé
po zhvillohet. S€ fundmi, nga analiza e studimit krahasues u konstatua roli
themelor i njésive frazeologjike pér shprehjen e emocioneve né shqip dhe né
gjermanisht, duke na vértetuar se kryesisht frazemat somatike jané ato qé i
shprehin dhe i transmetojné mé s€ miri emocionet e ngjarjeve sportive t&
pérshkruara né rubrikat pérkatése té gazetave.

